
Мэздэгури адэжь щIыналъэм и зы къуапэщ

Къэбэрдей-Балъкъэрымрэ  Ингушымрэ 
я  лIыщхьэхэр  Налшык  щызэIуощIэ

КъэхутэныгъэщIэхэр

2022 гъэм и етIуанэ илъэс ныкъуэм щIэджы кIакIуэхэм яIэ рыхьэну га-
зетхэмрэ журналхэмрэ Iэ щы щIадз лъэхъэнэр еух.

«Адыгэ псалъэ» га зетыр зыIэрыхьэну хуей хэм хъыбар фыдогъащIэ - ар 
къевгъэхьын папщIэ Iэ щыщIэвдз  хъу нущ Урысей  пощ тым и дэтхэнэ 
IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 724-рэ кIэ пIейкIэ 80-рэ;
фэ езым пощтым къы щыфщтэжынумэ - сом 660-рэ.

ЛIыгъэ  тегъэ  ищIэркъым.
Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Махуэгъэпс

Дунейм 
щыхъыбархэр

ЩIэныгъэ

Урысей гвардием и управленэу Къэбэрдей-Балъ-
къэр Республикэм щыIэм я щхьэ IуэхукIэ къэкIуахэм 
яхуэзащ щIыналъэ IуэхущIапIэм и унафэщI, полицэм и 
полковник Васильев Сергей.

 
АБЫ къекIуэлIат Урысей гвардием къулыкъу щащIэну 

мурад зыщIахэр, къэрал кIуэцI IуэхухэмкIэ органхэм 
щылажьэхэу гвардием хыхьэну хуейхэр. Къыхэдгъэщын-
щи, Урысей гвардием щылэжьэну хущIэкъухэр щIалэ - 
хэм я закъуэкъым, абыхэм яхэтщ цIыхубзхэри. 

IэнатIэхэм я унафэщIхэм къалэн щащIащ зэрызы-
къыхуагъэзахэм хэплъэну икIи дэтхэнэми я упщIэхэм 
 теухуа жэуап зэпкърыха тхылъымпIэм тету Iэрагъэхьэну. 

Зыгъэхьэзырар
УАРДЭ  Жантинэщ.

Урысейм ЩIэныгъэхэм-
кIэ и академием Къуэ кIы-
пIэм щыпсэу лъэпкъхэр 
джы нымкIэ и институтым 
иджыблагъэ щекIуэкIащ 
КъБКъУ-м «Эрмитаж - Кав-
каз» зи фIэщыгъэ и щIэ-
ныгъэ-егъэджэныгъэ цент-
рым Кавказым щыпсэу 
лъэпкъхэм я дамыгъэхэр 
джынымкIэ и къудамэм и 
унафэщI, тхыдэ щIэны-
гъэхэмкIэ кандидат Мэлба-
хъуэ Къэралбий зэри-
дзэкIа тхылъыщIэм и лъэ-
теувэр. Абы щIэныгъэлIхэм 
я пащхьэ ирилъхьащ мам-
люк тхыдэр зыджхэм те-
гъэ щIапIэ ящI, Мухьэмэд 
ибн Ахьмэд ибн Iияс аль-
Хьэнэфий (1448 - 1524) и Iэ-
дакъэ къыщIэкIа «Адыгэ 
(шэрджэс) мамлюкхэм я 
тхы дэкIэ» зэджэ 
лэжьыгъэш хуэр.

МЭЛБАХЪУЭ Къэралбий 
зэ ры жиIамкIэ, Iияс аль-
Хьэнэфий и тхыгъэр 1945 
гъэм франджыбзэкIэ ду-
нейм къытехьауэ щытащ. 
ЗэдзэкIыным, тхыбзэ щап-
хъэхэм игъэзэгъэжыным, 
тхыдэ еIуэлIапхъэхэр хуэ-
щIы жыным мазиплI тригъэ-
кIуэдащ.

«Дунейм щIэрыщIэу къ ы-
те хьэжа «Адыгэ (шэрджэс) 
мамлюкхэм я тхыдэ» зи 
фIэщыгъэ лэжьыгъэр зи Iэ-
дакъэщIэкI Iияс аль-Хьэнэ-
фий Мысырым щыпсэуа 
адыгэ (шэрджэс) мамлюк 
унагъуэ лъэрызехьэм къы-
хэкIащ, и IэщIагъэкIэ тхы-
дэтхт икIи географт. Зэрыт-
щIэщи, мамлюккIэ зэджэхэр 
курыт лIэщIыгъуэхэм Мы сы-
рымрэ КъуэкIыпIэ Гъунэ-
гъумрэ щыпсэуа зауэлIхэрщ, 
- жиIащ Мэлбахъуэм. - Адыгэ 
(шэрджэс) мамлюкхэм зи 
цIэ къитIуа щIыналъэхэм я 
тхыдэмрэ щэнхабзэмрэ 
лъэу жьышхуэ къыханащ, 
къэ рал зыбжанэм тетыгъуэр 
щызыIыгъхэм ящыщу лIэ-
щIыгъуэ зытхухкIэ къекIуэ-
кIащ. Псалъэм и хьэтыркIэ, 
1468 гъэм къыщегъэжьауэ 
1496 гъэ пщIондэ Мысырым 
тепщэныгъэр щызыIыгъар 
лъэпкъкIэ адыгэ (шэрджэс) 
мамлюкхэм къахэкIа Къаит-
бейщ. Iияс аль-Хьэнэфий и 
къалэмыпэм къыщIэкIа къэ-
хутэныгъэшхуэр егъэлеяуэ 
яхуэщхьэпэнущ мамлюк 
тхы дэр зыджхэм. Абы къы-
щыбгъуэтынущ Мысырыр 
уэс мэнхэм къазэун ипэкIэ 
дунейм къыщекIуэкIа тхыдэ 

Гъэсыныпхъэр нэхъ 
лъапIэ щохъу

Автомобилым ирагъахъуэ 
гъэсыныпхъэм и уасэм 
иужьрей мазэхэм хуабжьу 
набдзэгубдзаплъэу кIэ-
лъоплъ къэрал куэдым я 
уна  фэщIхэр - я цIыхухэм я 
псэу кIэр, социально-эконо-
микэ щытыкIэр зыхуэдэнур 
куэдкIэ елъытащ абы.

ГЪЭСЫНЫПХЪЭМ и уасэр 
зэ рыдэкIуейм иригузавэхэм 
ящыщщ США-ри - энергети-
кэм къыщыхъуа зэфIэмы хьэ-
ныгъэхэр нэхъыбэ мэхъу икIи 
къэралым и IэнатIэ псоми 
къыщыщIагъэкIхэм егъэ-                     
ле яуэ кIэрыхуныр зыхуэIуа 
щы Iэкъым. Иужьрей илъэс 
40-м я деж апхуэдэ къыщымы-
хъуауэ, Штат Зэгуэтхэм бен-
зиным и уасэм процент 60-кIэ 
щыхэхъуащ.

Ар щынэхъ лъапIэ дыдэхэм 
хабжащ Гонконгыр, Синга-
пурыр, Алыджыр, Германиер, 
Украинэр. Урысейр къапщ-
тэмэ, гъэсыныпхъэр ди деж 
нэхъ пуд щыхъуащ икIи а 
гъэсыныпхъэ лIэужьыгъуэр 
щэным хэтхэм къызэралъы-
тэмкIэ, уасэр нэхъри ехуэхыну 
угугъэ хъунущ.

Жыг хадэхэр 
къумхэм щагъэкI

КъуэкIыпIэ Гъунэгъум 
хы хьэ къэралхэр ди нэгу 
къы зэ  рыщIыхьэр дыгъэр 
щы гуа щIэ дыдэ пшахъуэщI 
щIы  пIэущ, ипэжыпIэкIэ зэ-
ры щытри апхуэдэущ. Къа-
пщтэмэ, Сауд Хьэрыпым           
и щIыналъэм и процент            
90-м щIигъур къумхэм            
яIыгъщ.

АПХУЭДЭ щIыпIэм щып-
сэу гъуафIэкъым икIи я къэ-
ралым и щIыуэпсыр ирагъэ-
фIэкIуэн мурадкIэ а хэкум и 
унафэщIхэр илъэс куэд 
 хъуауэ яужь итщ жыгхэр гъэ-

кIыным, абы папщIи щIэны-
гъэм и IэмалыщIэхэр къа-
гъэсэбэп. Я деж щхъуан-
тIагъэр щытепщэ щIынымкIэ 
я хъуэпсапIэр мылъабжьэн-
шэу къалъытэ саудейхэм. 
Сыту жы пIэмэ, тхыдэр щы-
хьэт зэрытехъуэщи, илъэс 
 минипщкIэ узэIэбэкIыжмэ, я 
губгъуэхэр щхъуантIагъэм 
щIигъэнауэ, уэлбанэ кIыхьхэр 
къыщыхъуу щытащ.

ЩIэныгъэлIхэм къызэра-
лъытэмкIэ, а псыр зыщIыпIи 
кIуакъым, ар щIы щIагъым 
щIэтщ икIи я щIыналъэр 
 къэгъэщIэрэщIэжыным къы-
хуа гъэсэбэпыну яужь итщ. 
Илъэс гъунэгъухэм я му-
радщ, я нэхъ мащIэрамэ, 
жыг мелардипщI хасэну. 
Абы хэм я фIыгъэкIэ къумым 
къы IэщIахыжынущ кило метр 
зэбгъузэнатIэ мин 400. Илъэ-
ситху гъунэ гъум къриу быдэу 
пшахъуэщI гектар  мелуан 
200-м жыг щыхасэну, мэ-
къумэш щIапIэхэм хухахыну 
я мурадщ хьэрып хэм. Ар 
зэрызрагъэхъулIэфынур уи 
фIэщ зыщI лэжьыгъэшхуэ 
що кIуэкI къэ ралым.

Мэкъуауэгъуэм и 16,
махуэку

Африкэм щыщ сабийм и 
дунейпсо махуэщ

1931 гъэм къалъхуащ Со-
циалист Лэжьыгъэм и ЛIы-
хъужь Хьэжмэт Хьэсэн.

1940 гъэм къалъхуащ 
 мэ къу мэш щIэныгъэхэмкIэ 
доктор, КъБКъМУ-м и профес-
сор Къумахуэ Владимир.

Дунейм и щытыкIэнур

«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ, 
пIалъэ-пIалъэкIэрэ уэшх къы-
щешхынущ. Хуабэр махуэм 
градус 24 - 25-рэ, жэщым гра-
дус 17 - 18 щыхъунущ.

Мэкъуауэгъуэм и 17,
мэрем

ЩIыр игъущыкIынымрэ 

уэ гъумрэ ебэныным и ду-
нейп со махуэщ

1565 гъэм Идар Темрыкъуэ 
и къуэ Мамстрыкъу Москва 
 кIуащ.

1961 гъэм Налшык эк-
раныбгъуэ зиIэ «Восток» ки-
но театрыр къыщызэIуахащ.

1940 гъэм къалъхуащ 
 КъБР-м щIыхь зиIэ и артист, 
«Ка бардинка» ансамблым и 
къэ  факIуэу щыта КIэш Фё-
дор.

Дунейм и щытыкIэнур

«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 23 - 24-
рэ, жэщым градус 17 - 18 щы-
хъунущ.

къэхъукъащIэхэм нэгъуэ-
щIынэкIи уезыгъэплъыж 
щап хъэхэр, мамлюкхэм я 
зэхэтыкIэу щытам теухуа 
хъыбархэр, къэралыгъуэхэм 
я зэхущытыкIэу щыта щы сэ-
хэр. Псом хуэмыдэу дэр-        
кIэ мыхьэнэшхуэ яIэнущ 
адыгэ (шэрджэс) мам люк-
хэм Кавказым къыхуаIэу 
щыта пыщIэныгъэхэр зы-
хуэдэр къэгъэнэхуэным, 
ахэр щIэх-щIэхыурэ адэжь 
лъа хэм къэкIуэжу икIи мы 
щIыналъэм икIрэ Каир нэс 
абыхэм я Iыхьлыхэр якIэ-
лъы кIуэу зэрыщытар, жыла-
гъуэ-экономикэ зэпыщIэны-
гъэхэр я зэхуакум дэлъар 
джыным».

«КъБКъУ-р къызэрызэра-
гъэ пэщрэ илъэс 90 щри-
къум ирихьэлIэу дунейм 
къытехьа тхылъым и лъэтеу-
вэр тхуегъэкIуэкIыну къы-
щIэкIынтэкъым, абы мы-
хьэнэ езыта икIи ар Iуэху-
гъуэшхуэу къэ зылъыта 
 Аликберов Алик-бер мы-
хъуа тэмэ. Урысейм ЩIэ-
ныгъэхэмкIэ и акаде мием 
КъуэкIыпIэм щыпсэу 
лъэпкъ хэр джынымкIэ и ин-
ститутым и лэжьакIуэхэр 
хэту апхуэдэ зэIущIэ дахэ 
егъэкIуэкIыныр жэрдэм зы-
щIар аращ. Нэхъри гуапэ 
тщыхъуащ институтым и 

IэщIагъэлIхэми апхуэдэ гу-
къыдэж зэраIар, зэдзэ-
кIакIуэм еуэршэрылIэну, па-
сэрей къэхутакIуэшхуэм и 
IэдакъэщIэкIыр щызэри-
дзэкIым гу зылъитахэмрэ 
гуп сысэу зыхуэкIуахэмкIэ 
епсэлъылIэну гукъэкI зэ-
ращIар. Апхуэдэу иджыб-
лагъэ Урысейм ЩIэныгъэ-
хэмкIэ и академием ще-
кIуэкIащ  Мэлбахъуэ Къэ-
ралбий «Ады гэхэм 
(шэр д жэсхэм) ятеухуа евро-
пей икIи хьэрып тхыгъэжь-
хэр зэхэдзыным, джы ным 
икIи къэхутэным и Iуэ хукIэ» 
къэпсэлъэныгъэм тещIыхьа 
щIэныгъэ стIол хъурейр. 
ЖыIэн хуейщ абы цIыху куэд 
къызэрекIуэлIар, мам люк-
хэм я тхыдэм дихьэххэр мы-
мащIэу къызэ ры щIэкIар», - 
жиIащ КъБКъУ-м «Эрмитаж 
- Кавказ» зи фIэщыгъэ и 
щIэныгъэ-егъэ джэныгъэ 
центрым и уна фэщI Сэ-
ралъп Альберт.

Дунейм къытехьа тхылъым 
и гугъу щищIым тхыдэ щIэ-
ныгъэхэмкIэ доктор Аликбе-
ров Аликбер жиIащ: «Мы 
тхылъыр къызэрыдэкIам ап-
хуэдизкIэ мыхьэнэшхуэ иIэ-
щи, ар къэлъытэгъуейщ. 
 КъуэкIыпIэм щыпсэу 
лъэпкъ хэм я къекIуэкIыкIар 
джыным теухуауэ щыIэ 

къэху тэныгъэхэм зы къахэ-
хъуащ, ари щIэныгъэ дунейм 
пщIэшхуэ щызиIэ лэ жьыгъэу 
щытщ. ЗэдзэкIа  хъуа тхы-
гъэм уриплъэну къапщтэми, 
бзаджагъэ пхузехьэркъым - 
узыIэпешэ, зы сатыр дэб-
гъэхумэ, зыгуэр пIэщIэкIын-
кIэ ушынэу итыр псори 
кърыуегъэджыкI. Нахуэщ 
къалэн зыщищIыжа Iуэхум-
кIэ жэуап зэрихьыр зыдищIэ-
жу зэдзэкIакIуэр зэ-
релэжьар. ЗэрызэдзэкIа 
бзэр дагъуэ хуумыщIыну 
 къабзэщ, нахуэщ, гурыIуэ-
гъуэщ. Мэлбахъуэ Къэрал-
бий щIэныгъэ дунейм  къы-
хилъхьэ и зэдзэкIыгъэр         
нэгъэсащ, щIэныгъэм и 
лъэба къуэшхуэщ. Iияс аль-
Хьэнэфий и IэдакъэщIэкI 
иныр зэрыщыIэм дыщыгъуа-
зэу дыкъекIуэкIырт. Иджы 
дяпэкIэ дунейм къытехьэну 
лэжьыгъэхэм щIэ гуэр къы-
халъхьэфыну Iэмал хъар-
зынэ щыIэ хъуащи, узыщы-
гуфIыкIынщ. Адыгэ (шэр-
джэс) мамлюкхэм ятеухуауэ 
тщIэуэ щытам куэд къыхэ-
хъуэнущ, ар хьэкъщ. Ап-
хуэдэуи шэч зыхэмылъщ я 
хэкужьым къина адыгэхэм я 
тхыдэр гъэкууным, абы 
ехьэлIа Iуэхугъуэ зэмы лIэу-
жьыгъуэхэр щIэныгъэм къы-
щы гъэувыным мы зэдзэ-

кIыгъэр зэрещхьэпэнум. 
СэркIэ нахуэ хъуащ къэхута-
кIуэхэм дяпэкIэ ди пащхьэ 
лъагъуэщIэхэр, гъуэгущIэ-
хэр, дунеищIэхэр тхылъым 
къызэрызэIуихынури, ар уасэ 
зимыIэщ. Iияс аль-Хьэнэ-
фий и тхылъыр дунейм щIэуэ 
къызэрытехьэжар Къэбэр-
дей-Балъкъэр къэрал уни-
верситетым и ехъулIэны-
гъэшхуэщ, икIи, сызэрегуп-
сысыр аращи, ежьа Iуэхур зэ-
пыункIи къэувыIэнкIи Iэмал 
иIэкъым».

Тхылъыр Бытырбыху «Ре-
номе» тхылъ тедзапIэм 2022 
гъэм къыщыдэкIащ, и бжы-
гъэкIи 500 къудей хъууэ 
аращ. Шэч хэлъкъым ар 
 КъуэкIыпIэм щыпсэу лъэпкъ-
хэм я тхыдэр джыным зэры-
хуэщхьэпэнум, адыгэм и 
тхыдэмрэ щэнхабзэмрэ ди-
хьэххэм гъэщIэгъуэн куэди 
къызэрыща гъуэтынум.

Мэлбахъуэ Къэралбий 
тхы дэ щIэныгъэхэмкIэ кан-
дидатщ, тхакIуэщ, зэдзэ-
кIакIуэщ. Инджылызыбзэм-
рэ франджыбзэмрэ фIы 
ды дэу ещIэ. ЩIэныгъэлIым 
2006 гъэ лъандэрэ Кав-
казым, адыгэхэм я тхыдэм 
теухуауэ щыIэ тхыгъэжьхэр 
зэредзэкI икIи апхуэдэ 
тхылъ 20-м щIигъу къыди-
гъэкIащ. Абыхэм ящыщщ 
Нажжар Александр и «Кав-
казым ирахуахэр», де 
 Шаекк Иван и «Зы щыхьэт 
гуэрым и тхыгъэхэр», де Ма-
рикур Леон и «Сент-Сиррэ 
Ерусалимрэ», Жиль Фло-
риан Антуан и «Кавказымрэ 
Кърымымрэ ятеухуа тхы-
гъэхэр», Белл Джеймс и 
«Шэрджэсым сызэры-
щыIам теухуа хъыбархэр», 
нэгъуэщI куэдри.

Мэлбахъуэ Къэралбий             
еши щхьэхи зымыщIэ къэ-
хута кIуэщ. Лъэпкъым и 
блэкIам и гур хуэкъабзэу 
цIыхум яIэщIэхужа апхуэдиз 
тхыгъэжьхэм зэрелэжьым 
икIи тхыдэ щIэныгъэм хуищI 
хэлъхьэныгъэр зэрыщIи-
мычэм папщIэ фIыщIэшхуэ 
хуэфащэщи, ефIэкIуэну, и 
къарур хурикъуну, къилъы-
хъуэ хьэлэмэтхэр нэхъыбэж 
хъуну ди гуапэщ.

ШУРДЫМ  Динэ.

ЛъагъуэщIэхэр, гъуэгущIэхэр, дунеищIэхэр
ГъащIэм, зэрытщIэщи, пэщIэдзи кIэухи 

иIэщ. Ауэ, цIыхум къикIуа гъуэгуанэр 
къызэрапщытэр къипсэуа илъэсхэмкIэ-
къым, атIэ IуэхущIафэу илэжьахэмкIэщ.          
А гупсысэр зэхьэлIахэм ящыщт ХьэщIэлI 
Мухьэмэд Хьэжрэт и къуэр - мэкъумэ-
шыщIэу, зауэлIу, щIым ехьэлIа Iуэхухэм             
и къызэгъэпэщакIуэ Iэзэу, КъБАССР-м 
 мэкъумэш хозяйствэмкIэ и министру, жы-
лагъуэ лэ жьакIуэу, хэкупсэу, зи гъащIэ       
гъуэгуанэр зыщыщ къэралымрэ щыпсэуа 
и хэку цIыкIумрэ къыгуэхыпIэ ямыIэу            
зэпхауэ къекIуэкIар.

ХЬЭЩIЭЛI Мухьэмэд Хьэжрэт и къуэр 1911 
гъэм жэпуэгъуэм и 13-м мэкъумэшы-      щIэ 
унагъуэм къыщалъхуащ. Ар гъащIэм 
 игъэфIа цIыхухэм ящыщу зэгуэри щытауэ 
тхужыIэнукъым. ЗэрыцIыкIурэ лэжьыгъэм 
щIапIыкIащ. БалигъыпIэ щиува илъэсхэми 
апхуэдэущ зэрыщытар. Къипсэуам къыще-
хъулIахэр ерыщагърэ зэпIэзэрытагъкIэ 
гъэнщIа лэжьыгъэкIэщ зэрызыIэригъэхьар.

Балигъ гъащIэм и щIэдзэгъуэм 

И гъуэгуанэм пэщIэдзэ хуэхъуащ Старэ 
Урыху (Хьэтуей) къуажэм а лъэхъэнэм къы-
щы зэрагъэпэща «Шэчэр» колхозым къы зэ-
рыгуэкI лэжьакIуэу зэрыхыхьар. 

1934 гъэм Мухьэмэд Дзэ Плъыжьым ира-
джэри, абы къулыкъу щрехьэкI 68-нэ шууей 
полкым хэту. 1937 гъэм щалъхуа щIыналъэм 
къегъэзэж. 

Хэку зауэшхуэм и лъэхъэнэм ХьэщIэлIыр 
Къэбэрдей-Балъкъэрыр зэщIэзыщта парти-
зан зэщIэхъееныгъэм хэтщ, жыджэрагъэ ин 
къыщигъэлъагъуэу. 

Фашистхэр ди щIыналъэм щрахужа 1943 
гъэм ХьэщIэлI Мухьэмэд Аруан райиспол-
комым мэкъумэш хозяйствэмкIэ и къудамэм 
и уна фэ щIу ягъэув. 

1946 гъэм и гъатхэпэ мазэм,  коммунист 
партым и Лэскэн щIыналъэ ко митетым и 
лъэIукIэ, ХьэщIэлIыр а район дыдэм и ис-
полкомым щIы IуэхухэмкIэ и  къу дамэм и 
унафэщIу хах. 

1947 гъэм Мухьэмэд Урыху машинэ-трак-
тор станцым и унафэщIу ягъэув. А илъэсхэм 
МТС-м и пщэ къыдэхуэ къалэнхэм ящыщт, 
щIым зэрелэжь техникэр пIалъэ кIэщIым 
 къриубыдэу зэгъэпэщын зэрыхуейм и мыза-
къуэу, Iэщым хъеру къатым зэрыхагъэ-
хъуэным елIэлIэнри, мэкъумылэу хуагъэ хьэ-
зырыр щIымахуэр ирырахыфын хуэдэу 
къызэгъэпэщынри. А Iуэхугъуэхэми абыхэм 
ещхьу къыхуагъэува адрей пщэрылъхэми 
Урыху МТС-м и лэжьакIуэхэр а зэманым 
къызыхуэтыншэу пэлъэщырт.

1956 гъэм щэкIуэгъуэм и кIэхэм ХьэщIэлIыр 
ягъакIуэ Къэбэрдей-Балъкъэрым а зэма -
ным зи Iуэху нэхъ зэхуэмыкIуэу иIа Урожай- 
нэ районым. Мыбдежым Мухьэмэд 1959 гъэ 
пщIондэ щызэрехьэ партым и райиспол-
комым и япэ секретарь къулыкъур. Хьэ щIэ-
лIыр щытета лъэхъэнэм щIыналъэр нэры-
лъагъуу йохъулIэ мэкъумэшхэкIыу къыщра-
хьэлIэжым хэгъэхъуэнми, абы щыщу къэра-
лым иращэр нэхъыбэ щIынми. 

А зэманым колхозхэмрэ совхозхэмрэ 
мылъкуу яхузэгъэпэщыр, къэралым и дэ-
Iэпыкъуныгъэри абы хэту, хэпщIыкIыу нэ-
хъыбэ зэрыхъуам и фIыгъэкIэ, къуажэхэм 
Iэщ фермэхэр, гъавэ гъэтIылъыпIэхэр, са-
бий садхэр, курыт еджапIэхэр щIэгъэхуэб-
жьауэ щаухуэу щIадзэ, жылагъуэхэм я теп-
лъэр  нэхъ дахэ зэращIынми гулъытэ хуащIу 
ирагъажьэ. Апхуэдэ зэхъуэкIыныгъэфIхэм 
къуажэдэсхэр, зэрыгурыIуэгъуэщи, ехъу лIэ-
ныгъэщIэм трагъэгушхуэрт. 

1959 гъэм и кIэм Урожайнэ, Тэрч районхэр 
зэгуагъэхьэж. Абыи и япэ секретару хахар 
ХьэщIэлI Мухьэмэд Хьэжрэт и къуэрщ. Дауи, 
зы району зэрапхыжа щIыналъитIым Iуэхуу 
щыIэр куэдкIэ нэхъыбэ хъуат. ХьэщIэлIым а 
лъэхъэнэм къыдэгъуэгурыкIуахэм зэрыжа-
IэжымкIэ, Мухьэмэд и лэжьэгъуэ махуэхэм 
ящыщу япэ итым и кIэухымрэ къыкIэлъы-
кIуэм и щIэдзэгъуэмрэ щызэлъэIэс куэдрэ 
къэхъурт. Апхуэдэ лэжьэкIэм кърикIуаращи, 
Тэрч районыр, пIалъэ пыухыкIам къриу-
быдэу, Къэбэрдей-Балъкъэрым щыпашэ 
дыдэхэм ящыщ хъуат. 

1962 гъэм и гъатхэпэм ХьэщIэлIыр ягъэув 
производствэмкIэ Май район зэхуаку колхоз-
совхоз управленэм и унафэщIу, къыкIэ лъы-
кIуэ илъэсым производствэмкIэ Аруан район 
зэхуаку управленэм и Iэтащхьэу. 

Министру щыщытам
1965 гъэм и щIышылэм Мухьэмэд къыхуа-

гъэлъагъуэ Къэбэрдей-Балъкъэрым мэкъу-
мэш хозяйствэмкIэ и министр къулыкъур. 
Мыбдежым абы наIуэу къыщегъэлъагъуэ 
щIым узэ релэжьыну щIыкIэм и къызэгъэпэ-
щакIуэ Iэ зэу зэрыщытыр. ХьэщIэлI Мухьэмэд 
а къу лыкъум зэрытета илъэси 10-м къриубы-
ду республикэр къэралым и щIыналъэхэм 
ящыщу нэхъ пашэ дыдэхэм ящыщ хъуащ, 
мэ къу мэшхэкIыу къыщыщIагъэкIыр куэдкIэ 
зэ рыщыхэхъуам, къэралым иращэри нэ-
хъыбэ зэращIам къыхэкIыу. 

Езы ХьэщIэлIым игу къигъэкIыжу зэры щы-
тамкIэ, а илъэсхэм Къэбэрдей-Балъкъэрым 

экономикэ и лъэныкъуэкIэ и зэфIэ кIым зиужь 
зэпытт. Губгъуэ хьэсэхэм гъавэр нэ рылъа гъуу 
щыбагъуэрт, Iэщым хъеру къитым хэхъуэ 
зэпытт, ухуэныгъэм пыщIа ин дустриеми 
кIуэтэху нэхъри зиужьырт, транспорт зэпы-
щIэ ныгъэхэм заубгъурт, производствэм ира-
хьэлIэ Iэмэпсымэу ди деж къы  щыщIагъэкIхэр 
я фIагъкIи, я быдагъкIи узы гъэгуфIэт. 

Мухьэмэд а къулыкъум щыпэрыта илъэс-
хэм Къэбэрдей-Балъкъэрым и мэкъумэш 
щIапIэхэм гектарым хуэзэу хьэцэпэцэу къы-
щытрахыжым процент 35-кIэ щыхэхъуат, 
абы щыщу къэралым иращэм процент 16-кIэ 
щыщIрагъэгъуат. 

ХьэщIэлIыр икIи щIэныгъэлIт
Мухьэмэд и гъащIэм и къыкIэлъыкIуэ лъэ-

хъэнэт мэкъумэшым ехьэлIа и щIэныгъэ-
къэхутэныгъэ лэжьыгъэхэр зыхиубыда 
илъэс хэр. 1975 гъэм къыщыщIэдзауэ 1982 
гъэ пщIондэ ар Къэбэрдей-Балъкъэрым 
Тхы дэмкIэ, филологиемрэ экономикэмкIэ и 
щIэныгъэ-къэхутакIуэ институтым экономи-
кэмкIэ и къудамэм и тхьэмадэу щытащ. Абы 
пхигъэкIащ мэкъумэш щIэныгъэхэмкIэ кан-
дидат лэжьыгъэр, республикэм и гъавэ щIа-
пIэхэм хъеру къатыр нэхъыбэ щIыным 
хуэунэтIа Iэмалхэр щызэпкъриха и тхыгъэу 
60-м щIигъу къытрыригъэдзащ.

1976 гъэм дунейм къытехьащ ХьэщIэлIым 
республикэм и гъавэ щIапIэхэмрэ хъупIэ-
хэмрэ я зэгъэзэхуэкIэм триухуа, «Къэбэр-
дей-Балъкъэр АССР-м ищIхэм къат хъерым 
хэгъэхъуэнымкIэ щыIэ хэкIыпIэхэр» зыфIи-
ща и щIэныгъэ лэжьыгъэр. Абы Мухьэмэд, 
щызэхуихьэсыжа щIыкIэу, къыщигъэлъэ-
гъуэжащ республикэм щыпэрыт хозяй-
ствэхэм илъэс куэдкIэ къагъэсэбэпа Iуэху 
бгъэ дыхьэкIэхэр зыхуэдэр, къищынэмы-
щIауэ, хэгъэгум мэкъумэшым елэжьыным-
кIэ щыIэ щIэныгъэ-къэхутэныгъэ IуэхущIа-
пIэхэм къэпщытэныгъэу ирагъэкIуэкIахэм 
къарикIуахэри къыщихьащ. 

ХьэщIэлI Мухьэмэд и щIэныгъэ лэжьыгъэ-
хэм республикэм и мэкъумэш IэнатIэм зиу-
жьынымкIэ я мыхьэнэр апхуэдизу инщи, абы 
щызэпкъриха, къыщигъэлъэгъуэжа Iуэху 
еплъыкIэхэмрэ бгъэдыхьэкIэхэмрэ ноби 
 яхуощхьэпэ а унэтIыныгъэм щыхуагъэхьэзыр 
еджапIэ нэхъыщхьэхэм щезыгъаджэхэми, 
еджэхэми, ар зи IэщIагъэ хъуахэми.

Жылагъуэ Iуэхухэми
хуэжыджэращ

IэнатIэхэм къапэрыкIыжу тIысыжа Хьэ щIэ-
лIым, 1995 гъэм «Достойные славы» зыфIи-
ща и тхылъыр къыдигъэкIащ. Ар триухуат 
Къэбэрдей-Балъкъэрым щIым елэжьхэм 
ящы щу нэхъ къыхэжаныкIа цIыхухэм.

ХьэщIэлI Мухьэмэд къэралым, республи-
кэм щекIуэкI жылагъуэ гъащIэми жыджэру 
хэтащ, экономикэм зэхъуэкIыныгъэу къы-
щыхъухэми набдзэгубдзаплъэу кIэлъып-
лъащ. МэкъумэшыщIэм, щIэныгъэлIым, 
къы зэгъэпэщакIуэ Iэзэм, Хэкум зэрыхуэ лэ-
жьам къыпэкIуэу, къыхуагъэфэщащ Ок-
тябрь революцэм и орденыр, Лэжьыгъэм и 
Бэракъ Плъыжь орденищыр, Хэку зауэшхуэм 
и ордену II  нагъыщэ зиIэр, зауэм зэры хэ-
там, лIыгъэу щызэрихьам папщIэ медалхэр,          
СССР-м и ВДНХ-м и дыщэ медалхэр. 

ХьэщIэлI Мухьэмэд, ноби къызэралъы-
тэмкIэ, щIым ехьэлIа щIэныгъэр зыгъэкIуэ-
тахэм я деж щынэхъ пашэ дыдэхэм ящыщщ. 
Иригъэджахэм, къэзыцIыхуу къыдекIуэкIа-
хэм ар ягу къинащ хьэл-щэн дахэ зиIа, хаб-
зэм щIапIыкIа, зи гупсысэр къабзэ, цIыху-
гъэшхуэ зыхэлъа лэжьакIуэ емызэшыжу, 
щIэныгъэлI Iэзэу. 

БЛИЙ Станислав,
УФ-м мэкъумэш хозяйствэмкIэ щIыхь зиIэ 
и лэжьакIуэ, КъБР-м щIэныгъэмкIэ щIыхь 

зиIэ и лэжьакIуэ, мэкъумэш щIэныгъэхэмкIэ 
доктор, профессор, академик.

Марсым и щхьэфэм 
илъэс зыбжанэ ипэкIэ 
 щрагъэтIысэхауэ щыта 
Curiosity Iэмэпсымэм 
(2022 гъэм мэкъуауэгъуэм 
и 1-м ирихьэлIэу, псори 
зэхэту, икIуа гъуэгуанэм 
километр 28,06-рэ и кIы-
хьагъщ) къихута, органикэ 
Iэрамэу зэхэухуэна тио фен 
пкъыгъуэхэр телъыджэщ. 

АХЭР, Берлин дэт Техноло-
гиемкIэ университетым ще-
зы гъаджэхэм зэрыхуагъэ-
фащэмкIэ, а планетэм и 
 гущIыIум лъэхъэнэ жыжьэ 
дыдэхэм гъащIэ гуэр щы-
IагъэнкIэ зэрыхъунум щы-
хьэт техъуэфынкIэри хэлъщ. 
Абы теухуа тхыгъэ зи гугъу 
тщIы щIэныгъэлIхэм къыт-
радзащ Astrobiology журна-
лым.

США-м и Вашингтон 
 штатым хыхьэ Сиэтл къа -
лэм дэт Къэрал щIэныгъэ-
къэхутакIуэ университетым 
и астробиологхэми къызэ-
рахутамкIэ, тиофен мэс-
къал цIыкIужьейхэр къы-
хыбогъуатэ дыщыпсэу ЩIы 
Хъурейм къыщыщIах фIа-
мыщIми, зэмылэжьыжа 
щIы дагъэми, шхыныгъуэу 
къагъэсэбэп Iэгъэбэгу лъа-

пIэу «трюфель хужь» жы-
хуаIэми. А щIэныгъэлIхэми 
ахэр хуагъэдащ Марсым и 
щхьэфэм къыщызыкIухь 
Curiosity Iэмэпсымэм зэры-
мыщIэкIэ къыщихутахэм. 

Мы зэманым еджагъэш-
хуэхэр яужь итщ планетэ 
«плъыжьым» и щIыIум тио-
фенхэр къызэрыщыунэхуа 
щIыкIэр зэхэгъэкIыным. 
Аст робиологхэм зэрыжаIэм-
кIэ, Iэрамэу зэхэухуэна 
пкъы гъуэхэр Марсым къы-
щытехутэнымкIэ, япэрауэ, 
«сэбэп» хъуфыну щытар 
хьэршым илъэтыкI метео-
ритхэр а планетэм и щIы- 
гум щытехуэкIэ къагъэхъун-
кIэ хъуну щыта хуабагъэ 
ямы лейрщ (Цельсий и 
 пщалъэмкIэ градуси 120-м 
щхьэдэхыр). ЕтIуанэрауэ, 
нэхъыщхьэжыр аращи, 
илъэс мелардищ ипэкIэ 
(планетэ «плъыжьым» и   
щIы щхьэфэр, иджырейм 
хуэмыдэу, куэдкIэ нэхъ 

пщты ру икIи псыIэу къы-
щекIуэкIа лъэхъэнэхэм) 
мыбдежым «псэ яхэту» 
щыщыIа нэрымылъагъу 
цIы кIужьейхэм (микроорга-
низмхэм) неофенхэм хуэ-
кIуэж сульфат зэхэухуэна-
хэр къагъэщIыфыну щы-
тащ. 

А псом къыхэкIыуи, щIэ-
ныгъэлIхэм я мурадщ зи 
 гугъу тщIы уафэщI жыжьэм 
траутIыпщхьа марсырыкIуэ 
IэмэпсымэхэмкIэ къыща-
гъуэтыну зыщыгугъ угле-
родымрэ серэмрэ я изо-
топхэр абдежым щызэ-
хуахьэсу, а пкъыгъуитIым я 
 зыхъуэжыкIэ-зэхэлъыкIэм 
пIалъэ гуэркIэ кIэлъыплъы-
ну. Еджагъэшхуэхэм къы-
зэралъытэмкIэ, ар сэбэп 
 хъуфынущ планетэ «плъы-
жьым» и щIыIум зэгуэрым 
щыIауэ зыхуагъэфащэ гъа-
щIэм и зыхъуэжыкIэр зыхуэ-
дар джынымкIэ. 

 БЭРАУ  Бышэ. 

ПIалъэ гуэркIэ
кIэлъыплъынущ

МэкъумэшыщIэ, щIэныгъэлI,
къулыкъущIэ нэс

Новэ-Ивановскэм и мэкъумэш фермер 
IуэхущIапIэм и зэфIэкI псори ирехьэлIэ         
шэ нэхъыбэ къызэрыщIишынымрэ фIагъ 
зыбгъэдэлъ гъэшхэкI шхыныгъуэ зэри-
гъэхьэзырынымрэ.

IЭЩЫШХУЭУ мини 2,5-м нэблагъэ              
яIэщи, абы и Iыхьэ щанэр жэм къашщ. Зэ-
ман и пэкIэ илъэсым хуэзэу зы жэмым шэ 
тоннищ къы щIашу щытамэ, предприятэхэр 
зыхуей-зыхуэфIхэмкIэ къызэрызэрагъэ-
пэщрэ, а  бжыгъэр мини 6-м нэсащ. Зы              
жэщ-махуэм IуэхущIапIэм шэ тонн 15-м нэб-
лагъэ зыхуей  хуегъазэ. Абы иIэщ гъэ-            
шым и фIагъыр къыщапщытэ лабора-             
торэ,  кхъуей, кхъуейлъалъэ, шатэ, шатэпс 
къабзэ къыщыщIагъэкI цеххэр. Псом 
ящхьэращи,  узыншагъэмкIэ    зэ ран   па-
льмэ дагъэ, крахмал, содэ шэгъэфIэIу 
IэрыщIхэр,  ерыскъыр зэрагъэфIэIу                           
нэгъуэщI пкъыгъуэхэр  къагъэсэбэ пыр-                                                   
къым.

IэмэпсымэщIэхэмкIэ узэда IуэхущIапIэм 
къы щIигъэкI ерыскъы зэмылIэужьыгъуэ-       

Я гъэшхэкIым щIэупщIэ иIэщ
 хэм хигъахъуэ зэпытщ. КъищынэмыщIауэ, 
иужьрей илъэс зыбжанэм лэжьыгъэ пыу -
хы кIахэр ирегъэкIуэкI гъэшышхуэ къозыт 
Iэщ лъэпкъыфIхэр зэгъэпэщыным теу-
хуауэ.

Новэ-Ивановскэр тафэтес щIыпIэу зэры-
щытым и фIыгъэкIэ,  мэкъу дыгъэлу                    
зыхуеинум хуэдиз зэрызрагъэпэщыным 
иджыпсту щыщIэдзауэ иужь итщ.  Апхуэ-
дэу фермер хозяйствэм иIэщ  гъэмахуэ 
псом Iэщым ирагъэшхыну Iу сыпхъэ 
 щхъуантIэр. Псом нэхъапэу къахэхъукIа 
рапсым къэуат щIэлъщ, шэ нэхъыбэ 
къащIегъа хъуэ. Гъавэм къыхащIыкI Iусхэм-
кIи бэлэ рыгъыркъым, ирехъу ар нартыху, 
гуэдз, хьэп цIий зэтеуда.

Предприятэм и гъэшхэкIхэм ди республи-
кэм и къалэ, щIыналъэ псоми щIэупщIэшхуэ 
щаIэщ. Ди сату щIапIэхэм къищынэмы -          
щIауэ, фIагъ ин зыбгъэдэлъ шэмрэ шатэм-      
рэ, езыхэм я транспорт хэха яIэжу, къы-
щIэупщIэхэм тыншу лъагъэIэс. 

ШЭРЭДЖ  Дисэ.

Дэтхэнэми жэуап
Iэрыхьэнущ

Къэбэрдей-Балъкъэр Республикэм ЩэнхабзэмкIэ и министерствэм и лэжьакIуэхэр 
хуощыгъуэ къэрал къэщэхуныгъэхэмрэ программэхэр гъэзэщIэным кIэлъыплъыным-
кIэ и къудамэм и унафэщI Къунаш Заремэ Мулид и пхъум абы и анэ Къунаш Лилэ          
СулътIан и пхъур дунейм зэрехыжам къыхэкIыу.

зэ зыт - лэжьэну хуит зыщI и центрым хъыбар фегъащIэ 

Урысей гвардием и управленэу
КъБР-м щыIэм и пресс-IуэхущIапIэ.

Къэбэрдей-Балъкъэрым 
футболымкIэ и чемпиона-
тым и гуп нэхъыщхьэм и ет-
хуанэ, еханэ джэгугъуэхэм 
хыхьэ зэIущIэхэр мы махуэ-
хэм зэхэтащ.

МЭКЪУАУЭГЪУЭМ и 11-м 
екIуэ кIа зэпэщIэтыныгъэхэм 
ящыщу топ нэхъыбэ дыдэ 
щыдагъэкIа хъуащ «Род -
ник»-мрэ «Шэрджэсымрэ» 
яйм. Псынэдахэ щызэхэта 
зэIущIэм хэгъэрейхэм то-          
пибгъу щыхудагъэкIащ шэ-
джэмдэсхэм. ХьэщIэхэм абы 
и жэуа пу иратыжыфар зы 
 къудейщ. 

КъыкIэлъыкIуэ ещанэ те-
кIуэ ныгъэр зыIэригъэхьащ 
Шэджэм ЕтIуанэ и командэ-
ми. Я унэ щыIэу ар зымащIэ-
кIэ ефIэкIащ Налшык и 
 «Къэ бэрдейм». Иджырей 
ехъу лIэныгъэм иужькIэ шэ-
джэм дэсхэр нэхъ гъунэгъу 
хуэ  хъуащ зэхьэзэхуэм и ме-
далхэм щIэбэнхэм. 

«Псыгуэнсумрэ» Налшык и 
СШОР-мрэ я зэпэщIэтыны-
гъэр шэч къызытумыхьэн 
 хэгъэрейхэм я текIуэныгъэкIэ, 
3:1-уэ, иухащ. 

Етхуанэ джэгугъуэм и зэIу-
щIэ нэхъыщхьэу щытащ 
иджыри къыздэсым хэщIы-
ныгъэ ямыгъуэту къекIуэ-         
кIауэ зэхьэзэхуэм и турнир 
таблицэм щыпашэ «Ав то-
запчасть»-мрэ «Тэрчымрэ». 
Прохладнэ щызэхэта зэпэ -
щIэ тыныгъэм бжыгъэшхуэкIэ 
3:0-у текIуэ ныгъэ щызыIэра-
гъэхьащ бахъ   сэндэсхэм. ЗэIу-
щIэм тIэу нейрэ къыщыхэ-
жаныкIащ лъэхъэнэ блэкIам 
и гъуащ хьауэ нэхъыфI хъуа 
Апажэ Чэрим. Абы иужькIэ 
Бахъсэн и командэм зэхьэ-
зэхуэм щхьэ закъуэ пашэны-
гъэр  щиубыдащ, щIымахуэ 
чем пионатым къащефIэкIа 
джы лахъстэнейдэсхэр зы кIэ-
рагъэхури. 

Пашэхэм жыджэру яхэтщ 
Бабугент и «ЛогоВАЗ»-ри. И 
унэ щыIэу абы 2:1-уэ хигъэ -
щIащ «Кэнжэр». 

Балъкъ Iуфэм щекIуэкIа 
«Малка»-мрэ «Псыкуэд-Мар-
вил»-мрэ я зэпэщIэтыныгъэм 
кърикIуа бжыгъэр куэдым 
гъэщIэгъуэн ящыхъуакъым. 
И очкохэм иджыри 3 хилъ-
хьащ Малка и командэм. Мы 
гъэ джэгугъуэр зэрыщIи-
дзэрэ зы очко закъуи зы Iэ-
рызымыгъэхьэфа хьэщIэхэр 
турнир таблицэм и иужьрей 
увыпIэм я закъуэу къыщы-
нащ. 

ИкIэм-икIэжым япэ те кIуэ-
ныгъэр зыIэригъэхьащ «Уры-
хум». Анзорей щекIуэкIа зэIу-
щIэм хэгъэрейхэм 5:3-уэ щы-
хагъэщIащ «Ислъэмейр». 
Къы  хэдгъэщынщи, ислъэ-
мей дэсхэм етхуанэ джэгу-
гъуэр яхуэфIакъым - япэ хэ-
щIы ныгъэр Лэскэн щIына-
лъэм щагъуэтащ. 

Алътуд щыIэу «Искра»-р 
бжыгъэшхуэкIэ хигъэщIащ 
Къэ бэрдей-Балъкъэрым и 
фут бол командэ нэхъыщ-
хьэм и щIалэгъуалэ гупым. 
«Спартак-Д»-м дигъэкIа 
топит хум и жэуапу хэгъэрей-
хэм иратыжыфар зы къу-
дейщ. 

Зы махуэкIэ загъэпсэхури 
къыкIэлъыкIуэ, еханэ, джэгу-
гъуэр ирагъэкIуэкIащ Къэ-
бэрдей-Балъкъэрым футбо-
лымкIэ и чемпионатым и гуп 
нэхъыщхьэм хэт командэхэм. 
Мыгъэрей джэгугъуэ лъэ-
хъэнэм абы япэу щылъэпэ-
рэпащ «ЛогоВАЗ»-р. Бабугент 
щыIэу ар хигъэщIащ Псы-
нэдахэ и «Родник»-м. Хьэ-
щIэхэм текIуэныгъэ къахуэ-

Бахъсэндэсхэм
«Тэрчыр» зыкIэрагъэху

зыхьа топ закъуэр дигъэкIащ 
Бекъан Алан. 

Шэджэм ЕтIуанэ щызэхэта 
«Шэрджэсымрэ» «Къэбэр-
деймрэ» я зэIущIэм щыте-
кIуэнур зэпэщIэтыныгъэр 
 иу хыху наIуэу щытакъым. 
ИкIэм-икIэжым хьэщIэхэм па-
шэныгъэр къахуихьащ Гуэн-
гъэпщ Аслъэнбэч дигъэкIа то-
питIым. 

Джэгугъуэ блэкIам зэхьэ зэ-
хуэм и турнир таблицэм щы-
пашэм бжыгъэшхуэкIэ къы-
щы хигъэщIами «Тэрчым» 
къэувыIэн мурад иIэкъым. И 
унэ щыIэу ар бжыгъэ ма-
щIэкIэ щытекIуащ Алътуд и 
«Искра»-м. 

Зэхьэзэхуэм япэу къыщы-
хагъэщIащ «Шэджэм-2»-р. 
Хэгъэрейхэм я гъуэм жэуа-
пыншэу топищ дигъэкIащ 
«Малка»-м. Иужьрей джэгу-
гъуэм иужькIэ шэджэмдэс-
хэр зымащIэкIэ къыкIэры-
хуащ зэпеуэм и гуп нэхъы-
фIи щым. 

Псыкуэд и командэм гъэ 
джэгугъуэм и щIэдзэкIэр 
къы зэремыхъулIэщ. КъыкIэ-
лъыкIуэ еханэ хэщIыныгъэр и 
унэ щыIэу абы иригъэгъуэ-
тащ «Псыгуэнсум». Хэгъэрей-
хэм ящыщ Мамыхъу Аскэр 
дигъэкIа топитIым зэщхьэ-
щы кIыныгъэр нэхъ мащIэ 
ищIа мыхъум ехъулIэныгъэ 
къахуихьыфакъым. ХьэщIэ-
хэм щэнейрэ псыкуэддэсхэм 
я гъуэр хагъэщIащ. 

Зэхьэзэхуэм япэ очкохэр 
щызыIэригъэхьащ СШОР-м. 
«ДыгъафIэ къалэм» и стади-
оным абы бжыгъэшхуэкIэ 
щы хигъэщIащ «Урыхур». 
Къы хэдгъэщынщи, а зэIущIэр 
джэгугъуэм и топ нэхъыбэ (8) 
щы дагъэкIа хъуащ. 

Пашэм зэрыхуэфащэу зи 
чэзу текIуэныгъэр зыIэри-
гъэхьащ «Автозапчасть»-м. 
Ислъэмей щыIэу щIыпIэ ко-
мандэр 5:0-у хагъэщIащ ба-
хъсэндэсхэм. ХьэщIэхэм 

ящы щу щэнейрэ къыхэжа-
ныкIащ Бэчбо Мурат. Топ 
зырыз дагъэкIащ Бажэ Амир-
рэ Урыс Аслъэнрэ. 

КъыкIэлъыкIуэ, етхуанэ хэ-
щIыныгъэр игъуэтащ «Кэн-
жэ»-м. Жэуапыншэ топищ 
абыхэм я гъуэм дигъэкIащ 
«Спартак-Д»-м. 

Къэбэрдей-Балъкъэрым 
фут  болымкIэ и чемпионатым 
и гуп нэхъыщхьэм иужьу щы-
зэхэта зэIущIэхэм мыпхуэдэ 
бжыгъэхэр кърикIуащ: етхуа-
нэ джэгугъуэ - «Искра» (Алъ-
туд) - «Спартак-Д» (Налшык) 
- 1:4, «Урыху» (Урыху) - «Ис-
лъэмей» (Ислъэмей) - 5:3, 
«Малка» (Малка) - «Псыкуэд-
Марвил» (Псыкуэд) - 6:0, «Ло-
гоВАЗ» (Бабугент) - «Кэнжэ» 
(Кэнжэ) - 2:1, «Автозапчасть» 
(Бахъсэн) - «Тэрч» (Тэрч) - 
3:0, «Псыгуэнсу» (Псыгуэн-
су) - СШОР (Налшык) - 3:1, 
«Къэбэрдей» (Налшык) - 
«Шэджэм-2» (Шэджэм ЕтIуа-
нэ) - 2:3, «Родник» (Псынэда-
хэ) - «Шэрджэс» (Шэджэм) - 
9:1; еханэ джэгугъуэ - «Лого-
ВАЗ» - «Родник» - 0:1, 
«Шэрджэс» - «Къэбэрдей» - 
1:2, «Тэрч» - «Искра» - 1:0, 
«Шэджэм-2» - «Малка» - 0:3, 
«Псыкуэд-Марвил» - «Псы-
гуэнсу» - 2:3, СШОР - 
«Урыху» - 6:2, «Ислъэмей» - 
«Автозапчсть» - 0:5, «Кэнжэ» 
- «Спартак-Д» - 0:3. 

КъыкIэлъыкIуэ джэгугъуэр 
дызыхуэкIуэ щэбэтымрэ 
 тхьэмахуэмрэ зэхэтынущ. А 
махуэхэм зэIущIэнущ: мэ-
къуауэгъуэм и 18-м - «Къэбэр-
дей» - «ЛогоВАЗ», «Малка» - 
 «Шэрджэс», «Псы  гуэнсу» - 
«Шэджэм-2», «Автозапчасть» 
- СШОР; мэкъуауэгъуэм и 
 19-м - «Родник» - «Кэнжэ», 
«Урыху» - «Псыкуэд-Марвил», 
«Искра» - «Ислъэмей», 
«Спартак-Д» - «Тэрч» коман-
дэхэр. 

ЖЫЛАСЭ  Замир.

Тыкуэнышхуэхэм ды-
щыщIыхьэкIэ,  Iэблэм 
фIэлъ сумкэ цIыкIухэм 
къищы нэмыщIауэ, мыд-
рейуэ тIыгъыр куэду зэп-
рыгъэ  лыкIа хьэпшып хъу-
мапIэ шкафхэм ящыщ  зым 
дыдогъэувэри, адэкIэ до-
кIуэ. IункIыбзэIухыр бы-
дэу тIыгъщ, а зэдгъэ тIы-
лъэ кIам зыгуэр еIусэнуи, 
дэ кIуэдыкIынуи дигу къэд-
мы гъэкIыххэу. СыткIи 
тщIэн, абы теухуауэ зы 
тхы гъэ щыфIэмылъкIэ?!

ТЫКУЭН къызэIузыххэм 
цIыхум я тыншыгъуэ зезы-
хуэ яхэткъым, дэнэкIи щы-
тепщэр иджырей щэн- 
къэщэхун мардэхэращи, 
псори зытелажьэр я жы-
пырщ. Псом нэхърэ нэхъ 

ЦIыхубэ хозяйствэмрэ къэрал къу-
лыкъумкIэ Урысей академием Кавказ 
Ищхъэрэм щиIэ къудамэм и студент 
Мэремщауэ Хъызыр «Непокорённые»      
зи фIэщыгъэ дунейпсо проектым хэты-
нущ. ЩIалэр КъБР-м хыхьэ, Малкэ 
 къуажэм щыщщ. Гупым яхэту Москва 
щыщIэдзауэ Брест нэс абы зыщип лъы-
хьынущ ЛIы хъужьыгъэм и къалэ пщы-
кIузым.

АР ХЭТЫНУЩ Хэку зауэшхуэм ТекIуэ-
ныгъэ Иныр къызэрыщытхьам теухуауэ 
екIуэкIыну Iуэхугъуэхэм. КъыщыувыIэ къа-
лэхэм щIэныгъэлIхэр къыщеджэнущ 
лъэпкъхэм я зэхущытыкIэхэм теухуа 
 лекцэхэм. Ахэр хуэунэтIауэ щытынущ Уры-
сеймрэ СНГ-мрэ я щIалэгъуалэм я гуп-
сысэм зегъэужьыным, ТекIуэныгъэ Иныр 
зэрызэдайр зыхегъэщIыкIыным, щIэблэр 
къуэшыгъэмрэ ныбжьэгъугъэмрэ къы-
хуеджэным. Зи гугъу тщIы къалэхэм зы-
щаплъыхьыну къыхахащ къэрал 14-м щыщ 
цIыхуищэ. Проектым хэтхэр щхьэж и 
къэрал ягъэзэжа нэужь ялъэгъуамрэ 
 къащIахэмкIэ ядэгуэшэнущ студентхэмрэ 
школакIуэхэмрэ. 

Гъуэгу теувэнухэм яхэтщ Беларусым, 
Къыргъызстаным, Абхъазым, Таджикиста-

Москва - Брест
ным, Узбекистаным, Туркменистаным, 
Преднестровьем, Молдовэм, ЛНР-мрэ 
 ДНР-мрэ, Венгрием, Сербием, КНР-м 
щыщ хэр. 

«Непокорённые» дунейпсо проектыр 
къы  зэзыгъэпэщыр Ломоносовым и цIэр 
зе  зыхьэ дунейпсо клубырщ. Абы доIэ -        
пы къу Президентым и грантхэм я фондыр, 
Лъэпкъхэм  я  IуэхухэмкIэ Федеральнэ 
агентствэр, Урысейм Хамэ къэрал Iуэху-
хэм кIэ, апхуэдэуи Егъэджэныгъэмрэ щIэ-
ны гъэмкIэ и министерствэхэр. 

- Си гуапэщ тхыдэ фэеплъыр хъумэным 
теухуа апхуэдэ Iуэху щхьэпэм сызэрыхэ -
тыр. ЩIэблэр хэкупсэу гъэсэныр къэрал 
узыншэм и нэщэнэщ, - жиIащ Мэремщауэ 
Хъызыр. 

Мэремщауэр «Хэкум и бынхэр» («Сыны 
Отечества») дзэ-хэкупсэ клубым и уна-
фэщIщ, Хэку зауэшхуэм и зауэлI 415-м я 
цIэхэр къэзыхутэжа лъыхъуакIуэ гупым я 
пашэщ. 

- ЛIыхъужьхэм я цIэхэр тщыгъупщэ хъуну-
къым. Хъыбарыншэ хъуахэм я цIэхэр къэт-
хутэжыныр, я фэеплъыр къэтIэтыжыныр 
псэухэм ди къалэну къызолъытэ, - жиIащ 
студентым лъыхъуакIуэ гупым я лэжьы-
гъэм теухуауэ.

ГУГЪУЭТ  Заремэ. 

Адыгейм лъэпкъ уэрэд-
хэмкIэ и «Ислъэмей» 
къэрал ансамблым ид жы-
благъэ Музыкэ теат рым кон-
церт ин щитащ. Ар къызэ-
рызэрагъэ пэщрэ гъэ кIуам 
илъэс 30 ирикъуащ. ЦIыхум 
дежкIэ а зэманыр ныб-
жьышхуэу къамы лъытэми, 
ансамблым щхьэ кIэ гъуэ-
гуанэ хъар зынэщ, жыпIэну-
рамэ, лIыгъэщ ап хуэдиз 
илъэскIэ творческэ гупым  
я пщIэ, зэфIэкI мы кIуэщIу 
зэ те пIыгъэныр. Абы хэм я 
концерт зэ нэхъ мыхъуми 
щIэсауэ ахэр фIыуэ зымы-
лъэгъуа  щыIэу си фIэщ 
 хъуркъым. 

АР КУЭДКIЭ и фIыгъэщ гу-
пыр 1991 гъэм зэхуэзышэса 
ком позитор, Урысейм и 
цIыхубэ артист, УФ-м и Пра-
вительствэм и Къэрал сау-
гъэтыр зыхуагъэфэща Нэхей 
Аслъэн. Ансамблыр щызэха-
ша япэ илъэсхэм щыщIэ-
дзауэ ар ди къэралми хамэ 
щIыпIэхэми цIэрыIуэ щы-
хъуат. Лъапэ махуэ щэнхаб-
зэ дунейм хэзыча гупым я 
ехъулIэныгъэр и фIыгъэу 
къа лъытэ абыхэм лъэпкъ уэ-
рэдыжьхэмрэ къафэхэмрэ 
гъащIэщIэ зэрыратыжам. Ху-
дожественнэ унафэщIым 
Iуэхум къыхуигъуэта твор-
ческэ бгъэдыхьэкIэм и фIы-
щIэкIэ, абыхэм адыгэ щэнха-
бзэм я увыпIэ щхьэхуэ щау-
быдыжри щIэх дыдэу за-
ужьащ. Пэжу, Нэхейм 
къи  гъэ сэбэпын щIидзат ма-
къамэм IукIэ щIэщыгъуэ зэ-
рырат Iэмал гъуэзэджэхэр. 

ИджыкIэ ансамблым и 
пщIэри щIэупщIэри инщ, 
лъэпкъ щэнхабзэм и фIы пIэ-

Ди хьэщIэ лъапIэ «Ислъэмей»

хэм ар зэращыщыр зымы-
щIэр хэт?! 

Музыкэ театрым цIыхур 
щыкуэдт. Апхуэдэщ ансам-
блыр Налшык къэкIуэху. 
Пэжщ, абы дапщэщи кIуэ зэ-
пыт хэри зэрыщыIэм гу лъу-
мытэнкIэ Iэмал иIэкъым. 
Сыти жыIи, ди цIыхухэм 
лъэпкъ гъуазджэр фIыуэ 
 ялъагъу, армыхъумэ, апхуэ-
диз цIыхур сытым къри-
шэлIат?! Зи лъэр щIэлъэту зи 
гур жэ рыжэ щIалэгъуалэм 
ягу ды хьэн, зи хьэлрэ гуп-
сысэрэ зэтеубыда нэхъы-
жьыIуэхэр дэзыхьэхын ма-
къа мэрэ къа фэрэ я куэдщ          
гу пым. Абыхэм я макъ зэ щIэ-
жьыуэр-щэ?! Иджырей ар-

тистхэм лъэныкъуэ псомкIи 
къызэгъэпэ щауэ мащIэщ 
яхэтыр. «Ислъэмейм» хэтхэр 
я макъкIи, макъамэкIи, фа-
щэкIи, зыIыгъыкIэкIи, ягъэ-
защIэ уэрэдхэм ящIэлъ 
гупсысэкIи  къы зы хуэтыншэщ. 
Абыхэм ягъэб зэрабзэ лъэпкъ 
Iэмэп сы мэхэр-щэ?! Си щхьэ-
кIэ илъэс куэд щIауэ а гупыр 
фIыуэ солъагъу, абыхэм 
ягъэ защIэм щыщ куэд си 
уэрэдылъэм щызогъафIэ. 
Пшыхьым щIэсхэм уахэп лъэ-
мэ, апхуэдэр сызэримыза-
къуэр гурыIуэгъуэт.

Абы щагъэзэщIащ компо-
зитор цIэрыIуэхэу ХьэIупэ 
ДжэбрэIилрэ Нэхей Аслъэн рэ 
я IэдакъэщIэкIхэм ящыщ, 

тхакIуэ цIэрыIуэ МэшбащIэ 
Исхьэкъ и псалъэхэр зы-
щIэлъ уэрэдхэр. «Къызбэч и 
удж», «Ежьу», «Нартхэм я 
рапсодие», «Абазэхэхэм я 
зекIуэ уэрэд», «Адэжь унэ», 
«Удж», «ШырытIым», «Нэ 
 къуэлэн» къафэхэмрэ уэрэд-
хэмрэ ягъэзэщIащ ансам-
блым. Пшыхьым япэу утыку 
къыщрахьащ «Ислъэмей 
 къа фэм и уэрэдыр» (зытхар 
Нэхей Аслъэнщ).

Къуэш республикэм и ан-
самбль цIэрыIуэм псалъэ 
гуа пэкIэ зыхуигъэзащ 
 КъБР-м щэнхабзэмкIэ и ми-
нистр Къумахуэ Мухьэдин.

- Адыгэ щэнхабзэр апхуэ-
дэу дахэу, Iэтауэ дунейпсо 

утыку къызэрифхьэм папщIэ 
фIыщIэ ин фхуэс щIыну сы-
хуейщ. Ныщхьэбэ ди нэгу 
щIэкIар зи лэжьыгъэр фIыуэ 
зылъагъу, абы гурэ псэкIэ 
бгъэдэт цIыхум къызэри-
гъэщIар нэрылъа гъущ, - 
жиIащ Къумахуэм.

- Мухьэдин жиIахэмкIэ сыа-
рэзыщ, - къыпищащ Къэбэр-
дей-Балъкъэр, Адыгэ, Осе-
тие Ищхъэрэ-Алание, Ингуш 
республикэхэм я цIыхубэ ар-
тист Нэхущ Чэрим. - Нэхей 
Аслъэн лъэпкъым хуищIар 
къыпхуэмылъытэну инщ. 
Адыгэ утыкур зыгъэдахэ 
гупым иджыри илъэс куэд- 
кIэ фефIакIуэу, зыужьы-
ныгъэ фиIэу ефхьэкIыну си 
гуапэщ, - захуигъэзащ абы 
«Ислъэмейм» хэтхэм.

Къэбэрдей-Балъкъэр, Ин-
гуш республикэхэм щIыхь 
зиIэ я артист, режиссёр, 
 продюсер цIэрыIуэ Хьэцей 
Тимур къыщыпсалъэм, ма-
хуитI ипэ «Черкес FM» ра-
диом и цIэкIэ Москва ще-
кIуэкIа концертыр «Ислъэ-
мейм» къы  зэрызэIуихар, 
 кърихьэлIахэм Iэгуауэ инхэр 
 хуаIэту  ар куэдрэ ямыутIып-
щу зэраIыгъар жиIащ.

Гупым хъуэхъу псалъэкIэ 
захуигъэзащ «Кабардинка» 
къэрал академическэ ан-
самблым и художественнэ 
уна фэщI Атэбий Игорь.

Адыгэ Республикэм и ан-
самбль цIэрыIуэр ди щIына-
лъэм щыпсэухэм фIыуэ зэ-
ралъагъум и щыхьэтт тIысы-
пIэ нэщI къамыгъанэу къе-
кIуэ лIахэм я Iэгуауэ инхэр. 

ЕфIакIуэну, заужьыну!  
ТЭРЧОКЪУЭ  Дисэ.

Сурэтхэр
КЪАРЕЙ  Элинэ  трихащ.

ПщIэну щхьэпэщ
гъэщIэ гъуэныжыр а шкаф-
хэм я IункIыбзэIуххэр зэры-
зэтехуэрщ. ХъумакIуэхэр 
 къегъэувэкIащ жыпIэнщи, 
ап хуэдиз цIыху зэблэкIым 
 дэтхэнэра узыкIэлъыплъы-
нур? Камерэхэр, дауи, 
фIэлъщ, ауэ ухуей хъуакъэ - 
бэлыхьу узыхэтынур нэ-
хъыбэщ. СрихьэлIащ мып-
хуэдэ зы Iуэху.

Налшык и бэзэр щхъуан-
тIэм и Iэгъуэблагъэм ит 
«ZENDEN» тыкуэнышхуэм 
сыщIыхьауэ зы хъыджэбз 
гъыуэ щысу солъагъу - ва-
къэ къыхихар и лъакъуэм 

фIилъхьэху и щIыбагъым-
кIэ зригъэувэкIа сумкэр 
 напIэзыпIэм Iуахри ежьэ-
жащ. Абы щыгъуэми, ты-
куэным щэхуакIуэу щIэтым 
нэхърэ кIэлъыплъакIуэрэ 
чэнджэщакIуэу щIэтыр 
 нэхъыбэт. Хъыджэбзым 
гъын щIидзащ: ахъшэм нэ-
мыщI сумкэм дэлъщ ма-
хуищ дэкIмэ итын хуей ди-
плом лэжьыгъэр, паспор-
тыр. 

- Камерэм феплъ псын-
щIэу, - жаIэ тыкуэным къы-
щIы хьахэм. 

- Онлайн мардэм тетущ 

дызэрылажьэр, - къопсалъэ 
хъумакIуэхэм ящыщ зыр… 
ЗыкIи жэуап тхьыркъым 
жыхуаIэщ. Апхуэдэ тыкуэн 
домбейр къалэкум къы щы-
зэIузыхыфам видеокаме-
рэм текIуэдэну ахъшэр 
цIыхум я деж щызрегъэза-
хуэ… 

ШкафхэмкIэ дгъэзэжын-
щи, къызэрыщIэкIымкIэ, 
абы кIи зыми жэуап ихьыр-
къым - фыхуэмеймэ, дэв-
мыгъэувэ.

ЩэхуакIуэхэм я зэгухьэ-
ныгъэм я лъэпкъпсо кон-
федерацэм и правленэм 

хэт Сорк Дианэ а Iуэхум 
 теухуауэ жэуап яритащ «Ар-
гументы и факты» газе-      
тым и щIэджыкIакIуэхэм.

Тыкуэным фыщIыхьарэ, 
сум кэр фIыгъыу фы кIуэ цI-
рамыгъэкIмэ, хъумакIуэр е 
менеджерыр къевджэу 
 щыгъуазэ фщIыну фы хуитщ  
фи сумкэм дзыхь  мыщI 
гуэр зэры дэ лъымкIэ икIи 
абыкIэ  езыхэм жэуап 
 яхьыну пщэрылъ зэращыф-
щIымкIэ. Абдежми фысакъ, 
а фызыщIыхьа тыкуэным 
щащэхэм хуэдэ гуэр нэ-
гъуэщI щIыпIэ къы щыф-
щэхуауэ фи сумкэм дэлъмэ, 
евгъэлъагъу, федыгъуауэ 
жаIэу фамыгъэ къуэншэжын 
хуэдэу.

ШЭРЭДЖ  Дисэ. 

Къэрал
Iуэхутхьэбзэхэр
- электроннэу


